
ABSTRAK 

Kajian ini bertujuan untuk melihat pengaruh pengurusan pensijilan halal, faktor 
modal insan, amalan piawaian halal (operasi halal dan jaminan halal) terhadap 
prestasi organisasi di kalangan pengusaha makanan halal di Malaysia. Secara 
khususnya tujuh objektif kajian telah digariskan. Pertama, mengenal pasti 
pengaruh pengurusan pensijilan terhadap operasi halal. Kedua, mengenal pasti 
pengaruh pengurusan pensijilan terhadap jaminan halal. Ketiga, mengenal pasti 
pengaruh faktor modal insan terhadap operasi halal. Keempat, mengenal pasti 
pengaruh faktor modal insan terhadap jaminan halal. Kelima, mengenal pasti 
pengaruh amalan piawaian halal terhadap prestasi organisasi. Keenam, 
menentukan samada saiz organisasi berperanan sebagai moderator hubungan di 
antara amalan piawaian halal dengan prestasi organisasi. Ketujuh, mengenal pasti 
sarna ada terdapat perbezaan yang signifikan terhadap prestasi organisasi 
berdasarkan saiz organisasi. Teori pendekatan sistem dan pendekatan sumber telah 
digunakan sebagai asas kerangka teoritikal kajian. Sebanyak 241 organisasi melalui 
Jawatankuasa Halal Dalaman bagi kategori multinasional (n=69) dan perusahaan 
keeil sederhana (n=172) di Malaysia terlibat sebagai responden secara kaedah 
tinjauan keratan rentas. Empat bahagian dalam soal selidik telah digunakan iaitu; 
soal selidik pengurusan pensijilan halal, soal selidik faktor modal insan dan prestasi 
organisasi yang diubahsuai daripada pengakaji lepas. Manakala soal selidik amalan 
piawaian halal pula dibangunkan sendiri oleh pengkaji berdasarkan akta, standard, 
peraturan dan pekeliling terkini yang digunapakai dalam pensijilan pengesahan 
halal di Malaysia. Kebolehpercayaan dan dan kesahan soal selidik telah dilakukan 
dan nilai alpha eronbaeh adalah dalam Iinkungan yang diterima umum (0.75 hingga 
0.94). Data dianalisis dengan menggunakan perisian IBM Statistical Package For 
Social Science (SPSS) versi 21.0 Pengujian ke atas hipotesis kajian telah 
menunjukkan bahawa; i) komitmen pengurusan memberi pengaruh terhadap 
operasi halal ii) prosedur pelaksanaan dan komitrnen memberi pengaruh terhadap 
jaminan halal; iii) sikap memberi pengaruh terhadap operasi halal; iv) 
pengetahuan, sikap dan kepekaan polisi semasa memberi pengaruh terhadap 
jaminan halal; v) jaminan halal memberi pengaruh terhadap prestasi organisasi; vi) 
saiz organisasi berperanan sebagai moderator antara hubungan operasi halal dan 
prestasi organisasi; vii) wujudnya perbezaan yang signifikan prestasi organisasi 
bagi kategori multinasional dan perusahaan keeil sederhana. Dapatan kajian ini 
telah memberikan beberapa implikasi samada terhadap teori dan model, 
penyelidikan mahupun pengamalan. Kajian mendapati bahawa prestasi organisasi 
dipengaruhi oleh satu rantaian yang berhubung kait antara satu sarna lain bermula 
daripada input, kemudiannya diterjemahkan dalam bentuk proses dan akhimya 
menghasilkan pencapaian yang turut disokong oleh kawalan dalaman organisasi. 
Hasil kajian ini memberi nilai tambah melalui instrumen baharu sebagai penilaian 
dalaman awal oleh organisasi sebelum penilaian dibuat oleh pihak autoriti dalam 
pensijilan halal di Malaysia. Sesungguhnya elemen pengurusan pensijilan halal, 
faktor modal insan dan amalan piawaian halal juga perlu diberi perhatian oleh 
semua pihak dalam menjadikan Malaysia sebagai hab halal terus kekal di pesada 
antarabangsa. Pada masa yang sama, kajian lanjut berkaitan makanan halal juga 
pertu mengambilkira skop, kaedah dan responden kajian yang terlibat dalam 
mengembangkan i1mu pengetahuan dalam bidang ini. 

ABSTRACT 

THE INFLUENCE OF HALAL MANAGEMENT CERTIFICA TION, HUMAN 
CAPITAL, AND HALAL PRACTICE ON ORGANIZA TIONAL PERFORMANCE 

IN THE HALAL FOOD INDUSTRY IN MALA YSIA: THE ROLE OF THE 
ORGANIZA TIONAL SIZE AS A MODERA TOR 

This study aims to investigate the influence of halal certification management, 
human capital factor, and the halal practice (halal operation and assurance) on 
organizational performance among halal food manufacturers in Malaysia. There are 
seven particular objectives outlined in the study. First is to identify the influence of 
halal certification management on halal operation. Second, to identify the influence 
of halal certification management on halal assurance. Third, to identify the 
influence of human capital factor on halal operation. Fourth is to identify the 
influence of human capital factor on halal assurance. Fifth, to identify the influence 
of halal practice (halal operation and assurance) on organizational performance. 
The sixth objective is to determine if the size of the organization is able to act as a 
moderator in the relationship between the halal practice (halal operation and 
assurance) and organizational performance. Seventh and final objective is to 
identify whether there is a significant difference on organizational performance 
based on the size of the organization. The system and resource approach theory 
have been used as the basis for the theoretical framework in the study. A total of 
241 organizations in the multinational category (through the Internal Halal 
Committee) (n = 69), and small medium enterprises (n = 172) in Malaysia were 
involved as respondents. The study was done in a cross-sectional survey method. 
There are four parts of the questionnaire, namely halal certification management, 
human capital factor, and organizational performance which are adapted from past 
researches. The fourth questionnaire, which was developed by the researcher 
based on acts, standards, rules and regulations, and recent circulars used in the 
Malaysian halal certification, is the halal practice questionnaire. The test for 
reliability and validity of the questionnaire was conducted and the Cronbach alpha 
value acquired is in the range of generally accepted (0.75 to 0.94). Data were 
analyzed using IBM software Statistical Package for Social Sciences (SPSS) version 
21.0. Hypotheses tested in the study have shown that; i) the commitment of the 
management influences halal operation; ii) implementation procedures and 
commitment influence halal assurance; iii) attitude influences halal operations; iv) 
knowledge, attitude, and the sensitivity towards current poliCies influence halal 
assurance; v) halal assurance influences organizational performance; vi) the size of 
the organization acts as a moderator between halal operation and organizational 
performance; and vii) there is a significant difference in terms of organizational 
performance between the multinational categories and small and medium 
enterprises. This study provided implications in terms of the theories and models, 
research, or practice. From the study, it is found that organizational performance is 
influenced by a correlating chain that starts from the input, and then translated in a 
process, thus ultimately resulted in an achievement which is supported by the 
organization's internal control as well. The results of this study provide an added 
value through new instruments. It is able to provide an initial assessment on an 
internal level by the organization prior to the assessment made by the Malaysian 
halal authority. The halal certification management, human capital factors, and the 

practice of halal standards need to be addressed by all parties as well in the pursuit 
of making Malaysia as an international halal hub. Parallel to that, further research 
related to halal food should take into account the scope, methods, and respondents 
involved as well in developing the knowledge in this particular field. 

BABl 

PENGENALAN 

1.1 Pendahuluan 

Industri makanan halal kini telah mengalami kepesatan global dan berkembang 

dengan begitu pantas sekali, yang bukan sahaja berlaku di Malaysia tetapi juga di 

seluruh dunia. Ia sejajar dengan pertambahan populasi penduduk Muslim dunia 

pad a 2014 yang telah mencecah 1.7 bilion dan dijangka akan terus bertambah 

kepada 2.2 bilion menjelang 2030 (Thomson Reuters, 2014). Fenomena ini juga 

disokong dengan penglibatan yang amat ketara oleh pelbagai pihak khususnya 

pengamal industri halal. Dengan perkembangan tersebut juga, isu berkaitan 

pensijilan halal di Malaysia mula dititikberatkan bagi memastikan sesuatu produk 

yang dikeluarkan adalah benar-benar memenuhi keperluan halal dan mampu 

mengekalkan status pengesahan halal yang dikeluarkan oleh pihak berkuasa dalam 

pensjilan halal. 

Untuk itu, kerajaan Malaysia telah menggubal dasar melalui Rancangan 

Malaysia ke 9 (RMK9; 2006-2010) dan Pelan Induk Perindustrian III (IMP3/2006-

2020) bagi menetapkan standard sekaligus menjadikan Malaysia sebagai hab 

pengeluaran dan pensijilan produk halal antarabangsa yang diiktiraf (Mm, Pelan 

Induk Perindustrian Makanan Ketiga /2006-2020) melalui penelitian berkaitan 

piawaian standard bagi sesuatu produk untuk diguna pakai di seluruh Malaysia dan 

dunia. Kesungguhan kerajaan dalam hal ini telah diterjemahkan melalui ucapan 

Yang Amat Berhormat Dato' Seri Najib Tun Razak, Perdana Menteri Malaysia dalam 

forum dan seminar; 

"Halal is an important agenda in our New Economic Model (NEM) that 
the Government recently launched. For Malaysia, the value 
proposition of Halal is in the fad that it is as much driven by the 
bigger corporations as it is by the Small Medium Enterprise (SMEs). .. " 

(Petikan ucapan Y.A.B. Perdana Menteri Malaysia sempena The 
Seventh International Halal Showcase, MIHAS 2010) 

" The Global Halal products market is estimated at USD 2.3 trillion, 
not including banking. Research by The World Halal Forum 
secretariat found 67 percent, or USD 1.4 trillion, of this market is 
comprised of food and beverge. Pharmaceauticals make up 22 
percent or USD 506 billion, with cosmetics and personal care 
totalling USD 230 billion. If we include the services sector for 
Halal and we should give the serious consideration, the potential 
size of the total market is astronomical...." 

(Petikan Ucapan Y.A.B Perdana Menteri 
Malaysia sempena World Halal Forum 2010) 

Usaha dan pelaksanaan tersebut menyaksikan kejayaan yang boleh 

dibanggakan. Misalnya, kerajaan Malaysia pad a tahun 2012 telah berjaya 

mengeksport RM32 billion pelbagai produk halal ke luar negara (Perbadanan 

Pembangunan Industri Halal, 2013). Hal ini konsisten dengan pembentangan Bajet 

2013 yang menyediakan modal kerja sebanyak RM200 juta kepada usahawan keeil 

dan sederhana bagi mengeluarkan produk halal dalam memberi galakkan bagi 

pembangunan industri makanan halal di Malaysia (Haspaizi, 2013). Malahan 

beberapa negara utama dunia telah menjadi tumpuan utama eksport halal Malaysia 

dengan nilaian berbilion ringgit seperti jadual 1.1. 

ladual 1.1: Eksport halal Malaysia 2012 berdasarkan 10 negara utama 

Bil Negara Nilai Eksport (RM) 
(bilion) 

1. China 3.9 
2. Singapura 3.1 
3. Amerika Syarikat 2.7 
4. Indonesia 2.1 
5. Belanda 1.8 
6. Thailand 1.8 
7. Japan 1.8 
8. India 1.4 
9. Korea Selatan 1.4 
10. Filipina 1.1 

Sumber : Perbadanan Pembangunan Industri Halal (2013) 

Kini, Malaysia telah meletakkan nama di pesada antarangbangsa melalui 

pengiktirafan yang diberikan dengan menduduki tempat pertama daripada 15 

negara dalam status hab halal bagi tiga sektor iaitu makanan halal, kewangan dan 

pelancongan Islam berdasarkan State of The Global Islamic Economy Report 

2015/2016 (Thomson Reuters dan Dinar Standard, 2015). Keadaan ini turut 

dibuktikan apabila didapati nilai perbelanjaan industri makanan halal di Malaysia 

telah mencecah RM7 bilion setahun berbanding nilai pasaran dunia sebanyak RM12 

trilion dalam tempoh yang sama (Mohd. Roslan, 2016) 

Realitinya, kejayaan tersebut adalah dipengaruhi oleh pelbagai faktor 

penting. Antaranya faktor luaran seperti perundangan, faktor ekonomi, sosial dan 

aspek etika (Lam dan Alhashmi, 2008). Manakala faktor dalaman pula didapati 

berupaya untuk meningkatkan prestasi organisasi melalui pengurusan makanan 

halal yang menepati apa yang digariskan dan dikehendaki oleh pihak autoriti 

tempatan. 

Oleh yang demikian, kajian yang bakal dijalankan ini adalah untuk melihat 

bagaimana bidang pengurusan yang disokong oleh data-data kajian dalam 

kalangan industri berperanan bagi meningkatkan prestasi organisasi khususnya 

berkaitan pengurusan makanan halal di Malaysia. Seterusnya bakal meningkatkan 

ekonomi Malaysia terutama dalam pengeksportan produk halal. Situasi ini dapat 

diterjemahkan melalui beberapa persoalan kajian berdasarkan penelitian terhadap 

hubungan beberapa pembolehubah iaitu pengurusan pensijilan, faktor modal insan, 

dan amalan piawaian halal terhadap prestasi organisasi di samping saiz organisasi 

sebagai moderator. 

1.2 Latar Belakang Kajian 

Realitinya prestasi mantap bagi pengurusan makanan halal dalam kalangan 

industri, bukan sahaja dipengaruhi oleh faktor luaran semata-mata misalnya 

pengguna, kerajaan mahupun badan sukarela tetapi juga melalui pengurusan 

dalaman organisasi yang efektif dan berwibawa. Dalam hal ini, pengurusan dilihat 

sebagai proses pengurusan yang mengeluarkan barangan dan perkhidmatan 

seterusnya bertanggungjawab terhadap perancangan, penyelarasan dan 

pengawalan sumber yang diperlukan untuk pengeluaran barangan atau 

perkhidmatan dalam sesebuah organisasi (Greasley, 2006). 

Oi samping pemilikan pengurusan yang efisien, kaec1ah pelaksanaan 

pengendalian makanan dan penekanan aspek keselamatan makanan juga perlu 

dititikberatkan (Sampers, Toyofuku, Luning, Uyttendaele dan Jacxsens, 2012; 

Sarter dan Gilabert, 2010; Kafetzopoulos, Gotzamani dan Psomas, 2013). Hal ini 

konsisten dengan Jamil (2013a) yang menyatakankan bahawa pensijilan halal di 

Malaysia bukan hanya tertumpu kepada kandungan bahan semata-mata tetapi juga 

meliputi aspek pemprosesan, kebersihan dan kesucian. Ia juga bertepatan dengan 

Firman Allah dalam surah al-Baqarah, Ayat 168 yang sentiasa menggalakkan 

umatnya makan dari sumber yang halal lagi suci; 

'Wahai sekalian manusia! Makanlah dari apa yang ada di bumi yang 
halal lagi baik, dan janganlah ikut jejak langkah syaitan kerana 
sesungguhnya syaitan itu ialah musuh yang terang nyata bagi kamu". 

Oalam pengurusan makanan halal di Malaysia, penjelasan terperinci 

mengenai konsep pemakanan halal dan pelaksanaan pensijilan halal di Malaysia 

perlu difahami oleh pelbagai pihak termasuk industri terutama dalam aspek 

penambahbaikan yang telah dilaksanakan oleh kerajaan Malaysia. Mulai 1 Oisember 

2011 Jabatan Kemajuan Islam Malaysia (JAKIM) dan Majlis Agama Islam Negeri 

(MAIN) telah dinamakan sebagai Badan Berkuasa Berwibawa atau 'competent 

authority' terhadap pensijilan halal Malaysia dalam Akta Perihal Oagangan 2011 

(APO 2011). Kerajaan melalui JAKIM telah mengambil beberapa pendekatan dalam 

memastikan penyelarasan dan penyeragaman yang berterusan antara negeri 

termasuklah mewujudkan mekanisme pengeluaran dan pemantauan sijil dan logo. 

Melalui penyeragaman ini Jabatan Kemajuan Islam Malaysia (JAKIM) dan Majlis 

Agama Islam Negeri (MAIN) /Jabatan Agama Islam Negeri (JAIN) hanya akan 

mengguna pakai logo, standard, gerak kerja dan sistem yang seragam sahaja 

(Mashitah, 2011). 

